Pastorale beradingskursus rondom Eetversteurings - Saterdag 1 Mei - Potchefstroom

Die kursus word aangebied deur prof Wentzel Coetzer.  Die kursus berus op die boek Love Hunger, deur Frank Minirth et al, waarin die beradingsmetode uiteengesit word wat gevolg word in die Meier en Minirth klinieke in die VSA.  Aspekte wat behandel gaan word, sluit onder andere in anorexia, bulimia en kompulsiewe ooreet.  Onverwerkte trauma en emosionele pyn loop in sommige gevalle hand aan hand met eetversteurings.  By talle van hierdie persone is daar ’n dam van pyn asook ’n magdom van onderdrukte emosies en behoeftes wat nooit hanteer is nie.  Vir die persoon self asook die gesin, impliseer dit dikwels hartseer, spanning en vertroebelde verhoudings.  Daar word gevolglik sterk gefokus op die  emosionele en geestelike wortels wat dikwels ten grondslag lê van die uiteindelike simptome en ’n aantal praktiese riglyne word dan ook bespreek vir die pastorale begeleiding van sulke persone.

Plek: Kerksaal van die Evangelies-Gereformeerde kerk - Walter Sisulustraat 348 (voorheen Kerk straat) skuins oorkant Spar in Miederpark

Pastorale berading kursus rondom Stres en Uitbranding - Saterdag 8 Mei - Potchefstroom

Die kursus word aangebied deur prof Wentzel Coetzer en die klem is veral op ’n pastorale benadering tot stres en uitbranding.  Die kursus is gebaseer op die boek How to beat burnout, deur die Christen psigiater Frank Minirth et al.  Aspekte waaraan aandag gegee sal word, is onder andere die volgende:

· Waarskuwingstekens

· Uitbranding en bitterheid

· Die werkoholis en sy werkplek

· Uitgebrand vir God

· Jesus se begeleiding van twaalf moeë mans

· Die fisiese herstelproses

· Die emosionele herstelproses

· Die geestelike herstelproses

Plek: Kerksaal van die NG Gemeente Potchefstroom-Noord (Silverstraat)
Pastorale beradingskursus rondom die tema van Grense (Deel II) - Saterdag 5 Junie - Potchefstroom

Die kursus word aangebied deur prof Wentzel Coetzer van die Noordwes-Universiteit.  Die inhoud van hierdie kursus is gebaseer op die boek, Boundaries, deur Henry Cloud en John Townsend.  Die eerste deel van hierdie kursus is reeds gedurende 2009 aangebied en hierdie is dan die tweede deel.  Die kursus is gefokus op die vraag na waar om die streep te trek in interpersoonlike verhoudinge.  Vir talle persone is dit as gevolg van emosionele verwonding asook ander faktore uit die verlede, bykans onmoontlik om grense te handhaaf – dit lei uiteraard steeds weer tot meer en meer pyn en frustrasies in verhoudings.

Aspekte waarop gefokus sal word, sluit onder andere die volgende in:

· Grense en jou huweliksmaat

· Grense en jou kinders

· Grense en jou werk

· Grense en jouself

· Grense en God

· Weerstand teen grense

· Vordering betreffende die daarstelling van grense

Die kursus word gerig enersyds op persone met ’n belangstelling in berading (leraars, maatskaplike werkers, jeugwerkers, beraders, ens), en andersyds ook op diegene wat moontlik self antwoorde soek betreffende sekere van die aspekte wat in die kursus hanteer word.

Plek: Kerksaal van die Evangelies-Gereformeerde kerk - Walter Sisulustraat 348 (voorheen Kerkstraat) skuins oorkant Spar in Miederpark
Die volgende besonderhede geld vir elk van die kursusse:

Koste: R170 (sluit in sleutelnotas en verversings) vir elke kursus
Tyd: 08.00 – 13.00

Navrae en bespreking: 083 660 0409 of 018-294 7457(h)

E-pos: wentzelcoetzer@telkomsa.net (huis)

wentzel.coetzer@nwu.ac.za (universiteit)

Handleidings: Opsioneel te koop teen R150 (plus R20 vir posgeld) elk
